
ABSTRAK

Kertas kerja ini bertujuan untuk melaporkan tinjauan tentang cadangan untuk penubuhan Majlis
Guru di Malaysia. Cadangan ini didahului dengan kajian perpustakaan dan ditkuti dengan survei
serta temubual di beberapa buah institusi dan pertubuhan yang berkaitan dengan Guru dan
Pendidikan di negeri Sarawak. Data-data yang diperolehi melalui tinjauan ini adalah melalui
borang soal selidik dan temubual. Tinjauan penubuhan Majlis Guru telah dijalankan dari bulan
Disember 2004 hingga Februari 2005 di kalangan pelajar-pelajar PKPG dari Program Biologi
Sumber, Kimia Sumber, Teknologi Maklumat (IT), ESL di UNIMAS, Jabatan Pendidikan Negeri
Sarawak Unit Perjawatan Khas, Maktab Perguruan Tun Abdul Razak dan Pejabat Kesatuan Guru
Sarawak (STU). Pegawai Unit Perjawatan Khas, Ketua Jabatan Sains dan Matematik, Temubual
turut dijalankan dengan Pegawai Eksekutif Kesatuan Guru Sarawak (STU) dan Presiden Kesatuan
Guru Sarawak (STU). Objektif tinjauan ini adalah untuk mendapatkan maklum balas terhadap
penubuhan Majlis Guru di Sarawak dan menentukan kepentingan Majlis Guru ditubuhkan untuk
meningkatkan profesion perguruan. Soalan-soalan yang digjukan adalah berpandukan kepada
kefahaman, keperluan, peranan atau kepentingan, kebaikan dan keburukan terhadap penubuhan
Majlis Guru. Husil tinjauan mendapati bahawa 82 % daripada responden bersetuju dengan
penubuhan Majlis Guru di Sarawak akan melindungi hak-hak dan kebajikan guru untuk
meningkatkan profesionalisme perguruan ke arah kerjava yang setaraf dengan bidang-bidang
profesional yang diiktiraf.

